
2023/2024-cü TƏDRİS İLİ ÜÇÜN  
AZƏRBAYCAN RESPUBLİKASININ 
ALİ TƏHSİL MÜƏSSİSƏLƏRİNİN  

MAGİSTRATURALARINA QƏBUL ÜÇÜN  
İXTİSASLAŞMA SEÇİMİ HAQQINDA ELAN 

 

1. Dövlət İmtahan Mərkəzi 2023/2024-cü tədris ili 

üçün Azərbaycan Respublikasının ali təhsil müəs-

sisələrinin magistraturalarına qəbul olmaq üçün 

ixtisaslaşma seçimi elan edir.  

İxtisaslaşma seçiminə magistraturaya 19 fevral və 

11 iyun 2023-cü il tarixlərində keçirilmiş qəbul 

imtahanının birinci və ya ikinci cəhdinin (bəzi proq-

ramlar üzrə həmçinin qabiliyyət imtahanının) nəticə-

lərinə əsasən müəyyən edilmiş minimal tələbləri (bax: 

Cədvəl 1, səh. 3) ödəyən və ixtisaslaşma seçimində 

iştirak etmək hüququ qazanan bakalavrlar buraxılırlar.  

Həmin bakalavrlar 2023-cü il iyulun 6-dan 13-dək 

(saat 23:59-dək) ali təhsil müəssisələrinin magistratu-

ralarına qəbul aparılan ixtisaslaşmaların müsabiqəsində 

iştirak etmək üçün eservices.dim.gov.az/erizemag/ixtisas1 

internet səhifəsinə daxil olaraq “Bakalavrın elektron 

ixtisaslaşma seçimi ərizəsi”ni doldurmalı və özləri 

təsdiq etməlidirlər. Bakalavrlar öz istəklərinə görə 

ixtisaslaşma seçimində və müsabiqədə imtahanın hər 

hansı bir cəhdində göstərdikləri nəticə (topladıqları 

bal) əsasında iştirak edə bilərlər. Hər iki imtahan 

nəticəsi müsabiqə şərtini ödəyən bakalavrlar 

müsabiqədə iştirak etmək üçün istədikləri imtahan 

nəticəsini seçə bilərlər. 

Hər bir bakalavr 20-dək ixtisaslaşma kodunu seçə 

bilər. Bakalavrın seçdiyi ixtisaslaşmalar seçim 

cədvəlinə (bax: “İxtisaslaşma seçimi cədvəli”, 

“Magistr” jurnalı, №3, 2023-cü il) əsasən onun 

seçmək hüququ olduğu və bitirdiyi bakalavr 

ixtisasına (bəzi ixtisaslaşmalar üçün həmçinin xarici 

dilə qoyulan tələbə) müvafiq olmalıdır.  

Seçilən bütün ixtisaslaşmalar seçim cədvəlinə 

əsasən bakalavrın bitirdiyi ixtisasa görə seçmək 

hüququ olduğu bir və ya daha çox sayda qəbul 

proqramına aid olmalıdır (qəbul aparılan 

ixtisaslaşmalar və həmin ixtisaslaşmalara ayrılan 

yerlərin proqramlar üzrə siyahısı “Magistr” jurnalının 

bu sayında təqdim olunur). 

Bakalavr seçdiyi 20-dək ixtisaslaşmanın kodunu 

“Bakalavrın elektron ixtisaslaşma seçimi ərizəsi”nə 

istədiyi ardıcıllıqla daxil edir, hər bir ixtisaslaşma üzrə 

dövlət sifarişi əsasında və ya ödənişli əsaslarla təhsil  

almaq istədiyini qeyd edir və öz ixtisaslaşma seçimini 

təsdiqləyir. 

2. İki və ya daha çox ixtisas üzrə bakalavr təhsilinə 

malik olan şəxslər yalnız ərizə qəbulu zamanı təqdim 

etdikləri ali təhsil haqqında məlumatlarda (sənəddə) 

göstərilən ixtisasa uyğun olan ixtisaslaşmaları seçə 

bilərlər. 
 

3. Ali təhsil müəssislərinin jurnalistika üzrə 44 saylı 

proqrama aid magistratura ixtisaslaşmalarını və xüsusi 

qabiliyyət tələb edən ixtisaslar üzrə ixtisas 

magistraturasının 68, 69 və 70 saylı proqramlara aid 

ixtisaslaşmalarını qəbul imtahanındakı nəticələri 

Mərkəz tərəfindən Azərbaycan Respublikasının Elm 

və Təhsil Nazirliyi ilə razılaşdırılmaqla müəyyən 

edilən müsabiqə şərtini ödəyən və Mərkəz tərəfindən 

keçirilmiş qabiliyyət imtahanlarını uğurla vermiş 

bakalavrlar seçə bilərlər. Bakalavrlar bitirdikləri 

bakalavr ixtisasından asılı olaraq, xüsusi qabiliyyət 

tələb edən ixtisaslar üzrə ixtisas magistraturasına aid 

müvafiq qəbul proqramlarının ixtisaslaşmaları ilə 

yanaşı, nəzəri ixtisaslaşmaları da seçə bilərlər.  
 

4. Tədrisi ingilis (alman) dilində olan ixtisaslaş-

malara qəbul olmaq istəyən bakalavrların qəbul 

imtahanında ingilis (alman) dili üzrə topladıqları bal 

Mərkəz tərəfindən tədrisi ingilis (alman) dilində olan 

ixtisaslaşmalar üçün müəyyən edilən müsabiqə şərtinə 

uyğun olmalıdır.  

Xarici dil imtahanını ərəb və ya fars dili üzrə verən 

bakalavrlar “İxtisaslaşma seçimi cədvəli”nə əsasən, 

yalnız 38 saylı və ya 46 saylı proqrama aid olan 

ixtisaslaşmaları seçə bilərlər.  

Fövqəladə Hallar Nazirliyinin Akademiyasının 

magistraturasının ixtisaslaşmalarını yalnız həmin 

akademiyanın məzunları seçə bilərlər.  

Azərbaycan Respublikası Daxili İşlər Nazirliyinin 

Polis Akademiyasının magistraturasının ixtisaslaşması-

nı yalnız həmin akademiyanın məzunları seçə bilərlər. 

Milli Aviasiya Akademiyasının bütün magistr 

ixtisaslaşmalarını magistraturaya qəbul imtahanında 

xarici dil kimi yalnız ingilis dilindən imtahan vermiş 

bakalavrlar seçə bilərlər. Akademiyanın 10 saylı 

proqram üzrə ixtisaslaşmalarını yalnız bu təhsil 

müəssisəsinin məzunu olan bakalavrlar seçə bilərlər. 

10 saylı proqram daxilində Bakı Mühəndislik 

Universiteti, Azərbaycan Texniki Universiteti, 

Sumqayıt Dövlət Universiteti və Azərbaycan 

Texnologiya Universitetinin ixtisaslaşmalarını yalnız 

bu təhsil müəssisələrinin məzunu olan bakalavrlar seçə 

bilərlər. 

Azərbaycan Dövlət Pedaqoji Universitetinin  

“Menecment (təhsilin təşkili və idarə  olunması)” 

ixtisaslaşmasını yalnız təhsil ixtisasları qrupunun 

ixtisaslarından birini bitirən bakalavrlar seçə bilərlər. 

“ADA” Universiteti, Azərbaycan Respublikası 

Müdafiə Nazirliyinin Milli Müdafiə Universitetinin 

Hərbi İdarəetmə İnstitutu, M.V.Lomonosov adına 

MDU-nun Bakı filialı, Birgə Azərbaycan-Fransız 

Universiteti (UFAZ) və İ.M.Seçenov adına Birinci 

Moskva Dövlət Tibb Universitetinin Bakı filialının 

magistraturalarına, Azərbaycan Dövlət Bədən 

Tərbiyəsi və İdman Akademiyasının magistraturasının 

idman jurnalistikası (tədrisi ingilis dilində), idman 

tibbi və reabilitasiya (rezidentura bitirmiş həkimlər 

üçün) ixtisaslaşmalarına və ADPU-nun tədrisi ingilis 

dilində olan və mütəxəssis hazırlığı ABŞ-ın Corc 

Vaşinqton Universiteti ilə ADPU-nun birgə beynəlxalq 

proqramı üzrə həyata keçirilən “Menecment (təhsilin 

təşkili və idarə olunması)” ixtisaslaşmasına qəbul 

olmaq istəyən, qəbul imtahanı üzrə nəticələri müəyyən 

olunan müsabiqə şərtlərini (bax: Cədvəl 1) ödəyən 

bakalavrlar qəbul imtahanından sonra həmin ali təhsil 

müəssisələrinə müraciət etməli və müəssisənin 

müəyyən etdiyi qəbul prosedurlarından  keçməlidirlər.  

SABAH qrupları üzrə ixtisaslaşmaları müvafiq 

müsabiqə şərtlərini ödəyən və 3 – 10 iyul 2023-cü il 

müddətində müvafiq ali təhsil müəssisəsi tərəfindən 

yaradılmış müsahibə komissiyasından uğurla keçmiş 

bakalavrlar seçə bilərlər. 

Regionşünaslıq (Amerika üzrə), Regionşünaslıq 

(ABŞ və Kanada üzrə), Ölkəşünaslıq (Böyük 

Britaniya üzrə), Ölkəşünaslıq (ABŞ üzrə) 

ixtisaslaşmalarını qəbul imtahanında xarici dil kimi 

ingilis dilindən imtahan vermiş bakalavrlar seçə 

bilərlər. 

56 saylı MBA (Biznesin idarə edilməsi) 

proqramına aid ixtisaslaşmaları imtahanda 45 və daha 

çox bal toplamış və fənlər üzrə müsabiqə şərtlərini 

ödəyən bütün bakalavrlar seçə bilərlər.  
 

5. Magistraturada dövlət hesabına təhsil almış 

magistrlər yalnız ixtisaslaşmaların təhsili ödənişli 

əsaslarla olan yerlərinin kodlarını seçə bilərlər. 

Əcnəbilər və vətəndaşlığı olmayan şəxslər, qüvvədə 

olan qanunvericilikdə və dövlətlərarası razılaşmalarda 

digər hallar nəzərdə tutulmayıbsa, yalnız 

ixtisaslaşmaların təhsili ödənişli əsaslarla olan 

kodlarını seçə bilərlər. 
 

6. Seçilmiş ixtisaslaşmaların ərizə formasında 

göstərilən ardıcıllığı müsabiqə zamanı hüquqi əsas 

kimi qəbul olunur və bakalavr topladığı bala əsasən 

müsabiqədən keçdiyi ixtisaslaşmaların birincisinə 

yerləşdirilir. 
 

7. Müsabiqə qəbul imtahanında toplanılan ballara 

əsasən aparılır.  

Müsabiqə zamanı imtahan balı eyni olan iki və 

daha çox bakalavrı fərqləndirmək üçün aşağıda qeyd 

edilən ardıcıllıqla əlavə göstəricilər nəzərə alınır: 

– bakalavriat  səviyyəsi üzrə ümumi orta 

müvəffəqiyyət göstəricisi (ÜOMG); 

– ümumi intellekt səviyyəsini (məntiqi təfəkkürü) 

yoxlayan testdən toplanılan bal; 

– xarici dil üzrə testdən toplanılan bal. 

Müsabiqənin nəticələri elan olunduqdan sonra boş 

qalan yerlər elan edilir, bakalavrlar yuxarıda göstərilən 

qaydada ixtisaslaşma seçimini həyata keçirirlər və 

həmin yerlərə müsabiqə yolu ilə yerləşdirmə aparılır. 
 

8. Təhsilalma formasından asılı olmayaraq, hər 

hansı bir ixtisaslaşmaya yerləşdirilmiş bakalavr tələb 

olunan sənədləri DİM tərəfindən müəyyən edilən 10 

günədək müddətdə qəbul olduğu təhsil müəssisəsinə 

təqdim etməklə qeydiyyatdan keçməlidir. Bakalavrın 

bu müddətdə təhsil müəssisəsində qeydiyyatdan 

keçməməsi onun yerləşdirildiyi ixtisaslaşma üzrə təhsil 

almaqdan imtina etməsi kimi qiymətləndirilir. Bu 

bakalavrların ixtisaslaşmaların boş qalan yerlərinə 

keçirilən müsabiqədə iştirak etməsinə icazə verilmir. 
 

9. Azərbaycan Respublikasının ali təhsil müəs-

sisələrinin magistraturalarına keçirilən müsabiqə və 

onun nəticələri ilə bağlı vətəndaşların müraciətlərinə 

baxılması üçün Dövlət İmtahan Mərkəzi tərəfindən 

Apellyasiya Komissiyası yaradılır. 

Bakalavr Apellyasiya Komissiyasına şəxsiyyətini 

təsdiq edən sənədi təqdim etməklə, şəxsən müraciət 

etməlidir. Apellyasiya Komissiyasının qərarlarından 

inzibati qaydada və ya məhkəməyə şikayət verilə bilər. 

 

Hörmətli bakalavrlar! 

Müsabiqə şərtləri haqqında sizdə əyani və aydın 

təsəvvür yaratmaq üçün ixtisaslaşma seçimi haqqında 

elana əlavə olaraq aşağıdakı cədvəli təqdim edirik. 

Müsabiqə şərtləri 
Cədvəl 1 

Magistratura üzrə ixtisaslar qrupunun (ixtisasın) adı** 

İmtahanın nəticəsinə qoyulan minimal tələblər*** 

Fənlər üzrə minimal tələb İmtahan üzrə 
minimal bal Fənnin adı Minimal bal 

Təhsil ixtisasları qrupu 

Texniki və texnoloji ixtisaslar qrupu 

Səhiyyə, rifah və xidmət ixtisasları qrupu (Bədən tərbiyəsi və 
idman ixtisasından başqa) 

Ümumi intellekt səviyyəsi 
(məntiqi təfəkkür) 

15 

40 bal 
İnformatika 5 

Xarici dil 5 

Humanitar və sosial ixtisaslar qrupu* Ümumi intellekt səviyyəsi 
(məntiqi təfəkkür) 

15 

50 bal 
İnformatika 5 

Xarici dil 5 

Təbiət ixtisasları qrupu 

İqtisadiyyat və idarəetmə ixtisasları qrupu 

Ümumi intellekt səviyyəsi 
(məntiqi təfəkkür) 

15 

45 bal 
İnformatika 5 

Xarici dil 5 

Mədəniyyət və incəsənət ixtisasları qrupu* 

Kənd təsərrüfatı ixtisasları qrupu 

Xüsusi təyinatlı ixtisaslar qrupu 

Bədən tərbiyəsi və idman ixtisası 

Ümumi intellekt səviyyəsi 
(məntiqi təfəkkür) 

10 

30 bal 
İnformatika 5 

Xarici dil 5 

 

*  Ali təhsil müəssisələrinin xüsusi qabiliyyət tələb edən ixtisasları üzrə ixtisas magistraturasının 68, 69 və 70 saylı proqramlara və 
jurnalistika üzrə 44 saylı proqrama aid magistratura ixtisaslaşmalarını qəbul imtahanı ilə yanaşı, qabiliyyət imtahanını da uğurla vermiş 
bakalavrlar seçə bilərlər. 

**  Bax: http://e-qanun.az/framework/21781 

*** Tədrisi ingilis (alman) dilində olan ixtisaslaşmaların dövlət sifarişi üzrə ayrılmış yerlərini seçmək üçün bakalavrın qəbul imtahanında 
ingilis (alman) dilindən topladığı bal 20-dən, ödənişli yerlərini seçmək üçün isə 15-dən az olmamalıdır. 

“BAKALAVRIN ELEKTRON İXTİSASLAŞMA SEÇİMİ ƏRİZƏSİ"NDƏ  

İXTİSASLAŞMALARIN SEÇİMİ VƏ TƏSDİQİ ÜÇÜN TƏLİMAT  

Bakalavr:   

 ilk növbədə ixtisasına uyğun ixtisaslaşmalardan qəbul olunmaq istədiklərini və müvafiq qəbul proqramlarını 

müəyyənləşdirir (bax: “Magistr” jurnalı, №3, 2023-cü il);   

 eservices.dim.gov.az/erizemag/ixtisas1 internet səhifəsinə daxil olur, şəxsi kabinetinin istifadəçi adı və 

parolunu müvafiq sahələrə daxil edib “Daxil ol” düyməsini basır;  

 məlumatı oxuyur;  

 hər iki cəhddə iştirak etdiyi və hər iki imtahan nəticəsi müsabiqə şərtini ödədiyi halda müsabiqədə iştirak 

etmək istədiyi imtahan nəticəsini seçir; 

 bitirdiyi bakalavr ixtisasına və imtahan nəticəsinə (və ya seçdiyi imtahan nəticəsinə) uyğun seçdiyi 

ixtisaslaşmaların kodlarını ərizəsində müvafiq sahələrə daxil edir və hər bir ixtisaslaşma üzrə təhsilini dövlət 

sifarişi əsasında və ya ödənişli əsaslarla almaq istədiyini qeyd edir. Bakalavr dövlət və özəl ali təhsil 

müəssisələrinin bitirdiyi bakalavr ixtisasına və imtahan nəticəsinə (və ya seçdiyi imtahan nəticəsinə) uyğun, 

dövlət sifarişi əsasında və ödənişli əsaslarla olan 20-yə qədər ixtisaslaşma kodunu göstərə bilər. Eyni 

ixtisaslaşma kodu iki dəfə daxil edilə bilər. Lakin bu halda kodların qarşısındakı qeydlər (dövlət sifarişi 

əsasında və ya ödənişli əsaslarla) mütləq fərqli olmalıdır. İxtisaslaşma kodlarının sayını və ardıcıllığını 

bakalavr özü müəyyənləşdirir. Seçilmiş ixtisaslaşma kodlarının ərizə formasında göstərilən ardıcıllığı 

müsabiqə zamanı hüquqi əsas kimi qəbul olunur və bakalavr müsabiqədən keçdiyi ixtisaslaşmaların 

birincisinə yerləşdirilir.  Seçilmiş ixtisaslaşmalar aşağıdakı tələbləri ödəməlidir:  

– bakalavrın seçdiyi magistr ixtisaslaşmaları onun bitirdiyi bakalavr ixtisasına müvafiq olmalıdır (bax: 

“Magistr” jurnalı, №3, 2023-cü il);  

– ixtisaslaşma kodları elan olunmuş ixtisaslaşmalar siyahısından seçilməlidir (bax: “Magistr” jurnalı, №4, 

2023-cü il);  

– Azərbaycan bölməsinin bakalavrları Azərbaycan, rus bölməsinin bakalavrları isə rus bölməsinə aid olan 

ixtisaslaşmaların kodlarını seçməlidirlər.  

   Bu tələbləri ödəməyən ixtisaslaşma kodları nəzərə alınmır.  

 ərizəni doldurduqdan sonra daxil edilmiş məlumatların düzgünlüyünü və tam olmasını yoxlayır və 

“Bəyannamə”ni oxuyur;  

 “Ərizəni yadda saxla” düyməsini basır;  

 proqram yoxlamalar nəticəsində səhvlər barəsində məlumat verərsə, müvafiq düzəlişlər aparır və yenidən 

“Ərizəni yadda saxla” düyməsini basır;  

 proqram yoxlamalar nəticəsində heç bir səhv aşkar etmədikdə, ekranda açılan pəncərədə daxil edilən 

məlumatların yadda saxlanılması haqqında məlumatı oxuyur, sonra “Məlumatı oxudum” düyməsini basır. 

Ekranda “Ərizəni təsdiq et” düyməsi aktivləşir;  

 “Ərizəni təsdiq et” düyməsini basaraq ixtisaslaşma seçimini təsdiq edir.   

Ərizə təsdiq edildikdən sonra ekrana ərizənin təsdiq edilməsi haqqında məlumat çıxır.  

  

Diqqət!   

Müsabiqəyə yalnız “Bakalavrın elektron ərizəsi”ndə ixtisaslaşmaları seçmiş və təsdiq etmiş bakalavrlar 

buraxılacaqlar. Ərizə təsdiq edildikdən sonra onda heç bir dəyişiklik etmək mümkün olmayacaqdır.  

“BAKALAVRIN ELEKTRON İXTİSASLAŞMA SEÇİMİ ƏRİZƏSİ"  

FORMASININ NÜMUNƏSİ 

